
Gwasanaethau'r Sul

10.00 Oedfa deuluol gan gynnwys Ysgol Sul y Plant
11.00 Ysgol Sul yr Oedolion
5.30 Oedfa Nos

24 Ebrill Parch Trefor Jones

1 Mai Y Gweinidog Cymun oedfa’r bore

8 Mai Parch Ddr Goronwy Prys Owen

15 Mai Mawl Y Plant (10.30yb yn Bethania) Mawl Modern (5.30yh yn Berea Newydd)
22 Mai Parch Hugh Prichard

29 Mai Mr Glyn Owen

5 Mehefin Y Gweinidog Cymun oedfa’r bore

12 Mehefin Parch Rhys ab Ogwen Jones Gofyn llais yr eglwys (blaenoriaid)
19 Mehefin Y Gweinidog

26 Mehefin Parch Ifan Rh Roberts

3 Gorffennaf Y Gweinidog Cymun oedfa’r bore

10 Gorffennaf Parch. Athro Gwilym H Jones

17 Gorffennaf Y Gweinidog

Dyletswyddau

Dyddiad Llywydd y Pythefnos Gofal y cyntedd a'r
casgliad nos

24 Ebrill + Mai 1 Gwilym Roberts Maldwyn Thomas

8 Mai + 15 Mai Elen Ogwen Jones Gwilym Roberts

22 Mai + 29 Mai John Giriffiths Elen Ogwen Jones

5 Mehefin + 12 Mehefin

Arwyn Evans

John Giriffiths

19 Mehefin + 26 Mehefin

Lionel Gardner

Arwyn Evans

3 Gorff + 10 Gorff

Gwyn Jones

Lionel Gardner

17 Gorff + 24 Gorff

Wyn Griffiths

Gwyn Jones

Rhoddwyr y blodau (cydlynydd: Elizabeth Roberts 01248 353915

24 Ebrill Laura Lewis 12 Mehefin Cynthia Owen

1 Mai Ann Rbts. Pontydd | 19 Mehefin Arwyn Evans

8 Mai E. Samuel 26 Mehefin Sioned Jones

15 Mai Menna Baines 3 Gorffennaf Mair Thomas

22 Mai Dilys Jones 10 Gorffennaf Margaret Davies
29 Mai Maisie Griffiths 17 Gorffennaf Gracie Williams
5 Mehefin Nerys Morris 24 Gorffennaf Elin Walker Jones

Gofynnir i chwi ddod a'r blodau erbyn 10 o'r gloch fore Sadwrn. Os nad yw hyn yn gyfleus,

ffoniwch y Gofalwyr (364094) os gwelwch yn dda.




Gair gan y Gweinidog

Rhyw fis yn 6l ysgytiwyd cymaint ar y byd, nes bod rhai yn ofni y

byddai’n symud oddi ar ei echel. Cyfeirio yr wyf at y trychinebau

enfawr a ddaeth i ran pobl Japan. Dywedir bod cynifer & 25,000 o

bobl a phlant wedi eu colli. Gwerthfawrogais eich sylwadau caredig

yn dilyn fy ymgais i gynnal oedfa arbennig o fyfyrdod a gweddi yn
fuan wedi’r digwyddiad.

Gwerthfawrogwyd hefyd y gwasanaeth ar Addysg Grefyddol gyda
chyflwyniadau hyfryd gan Modlen Lynch a Delyth Williams a phlant yr ysgol Sul.
Gobeithio y bydd hyn yn gymorth i ddeall yr hyn sy’n digwydd yn ein hysgolion, ynghyd
a phwysigrwydd cynyddol yr hyn sy’'n digwydd gyda’'n haddysg o fewn yr eglwys.

Cawsom gynhadledd hynod ym Mangor dros benwythnos Ebrill yr 8fed a’r 9fed o dan
y teitl NEWID HINSAWDD NEWID BYD. Prin fod testun pwysicach i'w gael, ond er
hynny, gellid cyfrif ar un llaw nifer aelodau eglwysi Cymraeg y ddinas a oedd yn
gwrando ar Syr John Houghton nos Wener. Roedd llai fyth yn y gynhadledd ddydd
Sadwrn. Dysgais lawer o fod yno, ac efallai y caf gyfle maes o law i rannu rhai ffeithiau
a meddyliau gyda chi.

Hyfryd oedd gweld ein plant a’n pobl ifanc yn cyhoeddi Eisteddfod Genedlaethol yr
Urdd 2012 ar yr un Sadwrn. Cofiwn wneud popeth i'w helpu hwythau i godi'r holl arian
sydd ei angen.

Edrychaf ymlaen at Fawl y Plant fore SUL MAI 15fed am 10:30 ym Methania Y
Felinheli, a hefyd y Mawl Modern am 5:30 ym Merea Newydd. Cofiwch ddod draw i
gefnogi’r plant a'r ifanc yn eu hymdrech i ganu mawl i Dduw.

Collasom bedwar aelod annwyl ers dechrau’r flwyddyn, sef Mrs Sian Foulkes, Mrs
Dilys Mair Williams, Mrs Isabella Williams a Mr lorwerth Hughes. Estynnwn ein
cydymdeimlad dyfnaf &'u teuluoedd, gan weddio y bydd neges y Pasg yn gysur mawr
iddyn nhw. Y mae geiriau’r Apostol Paul yn rhoi mynegiant i'r cysur hwnnw :

“Os ar gyfer y bywyd hwn yn unig yr ydym wedi gobeithio yng Nghrist, nyni
yw’r bobl fwyaf truenus o bawb. Ond y gwir yw bod Crist wedi cyfodi oddi
wrth y meirw yn flaenffrwyth y rhai sydd wedi huno” 1Cor.,15 ad19-20

Byddwch yn sylwi yn y Digwyddiadur bod yr ail Sul o Fehefin wedi’i neilltuo i
ofyn am lais yr eglwys parthed symud ymlaen i ethol rhagor o flaenoriaid.
Dymuniad unfrydol y blaenoriaid fyddai i bawb ddweud IE yn glir fel y gellir
mynd ymlaen i ethol blaenoriaid newydd ym mis Medi. Dyma fater gweddi i bob
un ohonom.

Pasg llawen ichi

Eric Jones



\ *-C MYFYRDOD A GWEDDI o dan ofal Islwyn Parry

’ [ Dathlu’r Pasg 2008

Yn 2008 cefais y fraint o ddathlu’r Pasg ddwywaith; ar y 23ain o
/ Fawrth yma yng Nghymru ac ar y 27ain o Ebrill yng Ngwlad
/ Groeg. Treulio’r penwythnos yn Olympia yr oeddwn i ym
mlwyddyn y Gemau Olympaidd, a’r flam wedi’i chynnau wrth yr
allor yno fel arfer cyn cychwyn ar ei thaith i Beijing. Aros a chael
croeso twymgalon yng ngwesty’r Hermes, negesydd y duwiau i'r hen
Roegiaid, ac ar 6l rhyfeddu at olion gwareiddiad cyfoethog yr hen fyd,
cael cyfle i ymuno yn nathliadau'r Megalo Sabato, y Sadwrn Mawr, gwyl
fawr yr Eglwys Uniongred, pan ddaw’r byd a’r betws at ei gilydd i glodfori’r
Atgyfodiad, adfywiad byd natur a dyfodiad y gwanwyn. Noson i'w chofio. Yr eglwys yn
llenwi’'n raddol o naw o’r gloch ymlaen, teuluoedd wedi ymgynnull o bob ban, y
plantos, rhai yn eu harddegau, rhieni, neiniau a theidiau, canhwyllau’n cael eu cynnau
a chynhesrwydd yr achlysur yn heintus. Minnau, er yn ddieithryn ac yn anghynefin &’r
defodau, yn teimlo’n gartrefol, ac wrth aros am uchafbwynt y gwasanaeth yn sylwi ar y
lluniau cyfarwydd ar furiau a nenfwd ysblennydd yr eglwys ac uwch ben yr allor. Duw
Hollalluog, y pedwar efengylydd, ffoi i’r Aifft a golygfeydd yr Wythnos Fawr. Ar drawiad
hanner nos diffoddir y golau ac yn y distawrwydd a’r tywyllwch y tu mewn ac i gyfeiliant
y clychau a’r t&dn gwyllt y tu allan goleuir cannwyll yr Archoffeiriad hirwallt, hirfarf ac
annwyl, a’r fflam i'w throsglwyddo yn ei thro o un i un i bob aelod o’r gynulleidfa. Y
gorfoledd yn parhau wrth i'r Archoffeiriad gyfarch y dorf ar y parvis y tu allan a’r
teuluoedd a ffrindiau yn cofleidio a chusanu ei gilydd. Dathlu bywyd a pharhad. Wedi
ymlwybro i'w cartrefi, bwyta’r mageiritsa, y cawl a wneir o berfeddion yr oen - yr oen a
fyddai’'n ganolbwynt i'r wledd drannoeth ar 6l cael wy wedi’i ferwi a’i blisgyn wedi'i
liwio’n gochbinc i frecwast. Dyna un ddefod yr oeddwn yn gyfarwydd a hi. Ond beth
am gysylltiadau eraill?

Ti, Dduw unig ddoeth, y goleuni a’th gél,
Tragywydd wyt Ti, nid oes lygad a’'th wél.

Tydi a rydd fywyd i fychan a mawr,

Tydi ym mhob bywyd yw'r bywyd bob awr;
Blagurwn, heneiddiwn, fel dail ar y coed,
Heneiddiwn, diflannwn, a Thi fel erioed.

Ti, Dad y Gogoniant a’r golau uwchben,
Fe’'th fawl yr angylion, a’u golau tan len;
Dod gymorth, pob moliant a roddwn i Ti,
Ysblander y golau a’'th gudd rhagom ni.

Eleni fe ddethlir y Pasg ar y 24ain o Ebrill yma yng Nghymru a Gwlad Groeg fel ei
gilydd.

CYLCH Y CHWIORYDD
Adroddiad Gwenno Pritchard

Ddydd Mercher, Chwefror 2il, cawsom sgyrsiau gan Marian Hughes, sy’n wirfoddolwr
gyda Chymdeithas Y Deillion ym Mangor a Buddug Jones, sy’'n ddibynnol ar gi tywys.
Bu Marian yn sén am y gwahanol gyflyrau sy’'n gallu effeithio ar ein golwg, fel ‘cataract’
a 'glaucoma’ a ‘macular degeneration’, yn enwedig pan yr ydym yn mynd yn hyn, a’r
effaith y mae’r cyflyrau hyn yn ei gael ar ein golwg. Bu'n sén hefyd am y cymorth sydd
ar gael i bobl & nam ar eu golwg, fel offer chwyddo maint, gwersi ‘braille’ a gwersi
cyfrifiadur. Dangosodd hefyd y gwahanol ffyn sydd ar gael i gynorthwyo’r deillion i
gerdded yn annibynnol.

Pan ddechreuodd ei golwg ballu, bu
Buddug yn defnyddio ffon wen, ond
pan ddaeth cyfle i gael ci tywys,
derbyniodd y cynnig. Gast Labrador
ddu o’r enw lvy yw'r ci, wedi’'i magu a’i
hyfforddi yn Sunderland. Bu’'n rhaid i
Buddug aros am wythnos mewn
gwesty yn Hoole, ger Caer, er mwyn
iddi hi a’r ci ymgynefino &'i gilydd.
Doedd yr hyfforddwr ddim yn hapus
iawn pan glywodd Buddug yn siarad
Cymraeg a'’r ci, ond erbyn diwedd yr
wythnos roeddynt yn deall ei gilydd yn
ddigon da i lvy gael mynd adref gyda
Buddug i Rosbodrual, ger Caernarfon.
Mae’r cwn yma wedi eu hyfforddi yn
drwyadl i fod yn ufudd, ac mae’n
bwysig fod y perchennog newydd yn
cynnal eu hufudd-dod. Mae Buddug yn
amlwg wedi gwneud hynny, gan ei bod
hi ac lvy yn teithio ar y bws i Fangor yn
rheolaidd. Maent wedi bod ar y trén, ar
awyren i Gaerdydd, ac ar wyliau Seren
Arian i’r lwerddon ddwywaith. Ym mis
Ebrill mae Buddug yn bwriadu mynd i
Batagonia, ond fe fydd lvy yn aros
gartref y tro hwn ac yn cael ei
gwarchod gan Marian yn Rachub.

Mae lvy a Buddug wedi bod gyda’i
gilydd am saith mlynedd bellach, ac mae lvy felly yn dod at ddiwedd ei dyddiau gwaith.
Pan ddaw hi’n amser ymddeol, fe gaiff gartref newydd fel ci anwes. Pan gaiff Buddug
gi newydd, fe gaiff passport iddo fel bod y ddau yn gallu ymweld & Llydaw, ble mae
cartref gan berthnasau i Buddug.



Syndod oedd clywed fod Buddug wedi dod yn berson mwy hyderus ers colli ei golwg.
Mae’'n amlwg ei bod yn byw bywyd llawn iawn gyda chymorth lvy, a gobeithio y caiff
wneud hynny am flynyddoedd i ddod.

Gwnaed casgliad tuag at Gymdeithas Y Deillion a braf oedd cael cyflwyno rhodd o
£100 i'r siaradwyr.

Llywyddwyd gan Eirian Howells, rhoddwyd y defosiwn gan Dilys Jones, a pharatowyd
y baned gan Sara Buchan, Elizabeth Evans, ac Olwen Roberts.

Dydd Mercher, Mawrth 2il, cawsom gwmni Aled Ifan a rhai o aelodau CIC Bang. Yr
oedd Aled yn addas iawn wedi paratoi rhaglen ar Ddewi Sant. Cawsom ei hanes
mewn darlleniadau o ryddiaith a barddoniaeth gyda lluniau yn gefndir effeithiol i’r
cyfan.

Llywyddwyd y cyfarfod gan Astra Thomas, rhoddwyd y defosiwn gan Helen Morris, a
pharatowyd y baned gan Menna Evans, Liz Roberts, a Gracie Williams.

Dydd Gwener, Mawrth 4ydd, bu nifer o’r chwiorydd, ynghyd & merched o eglwysi
Pendref a Phenuel, yn cymryd rhan yn Nydd Gweddi Byd Eang Y Chwiorydd ym
Merea Newydd. Testun y gwasanaeth oedd ‘Pa sawl torth sydd gennych?’ ac yr oedd
wedi ei baratoi gan chwiorydd Chile.

Yr oedd y merched
wedi gwisgo yn lliwgar
a'r ystafell wedi ei
haddurno yn addas
gyda blodau a thorthau
yn Ol gofynion y
rhaglen. Cafwyd
cyfarfod bendithiol
iawn wedi’'i drefnu gan
Liz Roberts.

Diolch yn fawr i bawb
am eu haelioni tuag at
y lloches i ferched, ac i
Nerys, Gwen ac Eirian
am y trefniadau.

Diolch i’'r panel ac i bawb a gyfrannodd mor barod i'r rhifyn hwn — trwy
ysgrifennu, golygu, tynnu lluniau, gwirio’r testun, dylunio a gosod y cyfan.
Gwerthfawrogir yn fawr eich parodrwydd i rannu eich doniau er mwyn hyrwyddo
gwaith yr eglwys.




Y GYMDEITHAS

Yn y Gymdeithas Lenyddol nos lau, lonawr 13eg bu Margaret Tilsley, Bethan Whittall
a Peredur Lynch yn sbn am yr hyn y carent ei wneud “pe caen nhw egwyl un
prynhawn...” Dyma ddewis ardderchog o deitl i noson ddifyr iawn, gan roi cyfle i ni
ddod i adnabod y tri siaradwr yn well mewn awyrgylch gartrefol braf.

Aeth Margaret

a ni i dref y

Bermo, sef ei

thref enedigol a

chartref teulu ei

mam, a rhoi

amlinelliad 0

hanes diddorol

y dref honno.

Gweld

cynhyrchiad

awyr  agored

gan  National

Theatre Wales

ai

hysbrydolodd

a’'i hatgoffa o'l

hoff lecynnau

yn y Bermo.

Wedyn aed a ni

i ddwyrain Llundain ei mebyd gan Bethan, a hynny yn arbennig oherwydd ei
brwdfrydedd dros dim pél-droed Tottenham Hotspur. Treulio pnawn yn y dug-out yng
nghwmni Harry Redknapp yn gwylio gém a fynnai hi ei wneud ar ei phnawn segur. Ac
ar 6l y bél gron yr aeth Peredur hefyd, gan fod ganddo ddiddordeb mawr mewn caeau
pél-droed. Aeth a ni i Farrar Road, lle y caiff ei fab addysg amgenach ar bnawn
Sadwrn yng nghwmni ei dad, ond i Dumfries yn ne’r Alban y carai fynd yn arbennig am
ei egwyl brynhawnol, gan ei fod wedi'i gyfareddu erioed gan enw, diffyg llwyddiant -
ond dyfalbarhad rhyfeddol - tim yr ardal honno ers yn blentyn ieuanc: tim Queen of the
South yng nghynghrair yr Alban.

| derfynu’r mwynhad cafwyd paned o de i bawb gan Meira Jones, Eleri Wyn Jones a
Maisie Griffiths. Diolch i bawb a fu’'n gyfrifol ac yn arbennig y siaradwyr a darparwyr y
te.

Gareth Tilsley



Yng nghyfarfod mis
Chwefror, Tro i Droed
Everest oedd teitl
sgwrs Arwyn Oliver,
Bethesda, cyn-
brifathro mawr ei
barch Ysgol yr
Hendre, Caernarfon.
Trwy gymorth sleidiau
rhagorol a gwaith
ymchwil brwdfrydig
cawsom ninnau
ymlwybro i Base
Camp. Cymro o
Grughywel oedd
George Everest yr
enwyd y mynydd ar ei
Ol - yn groes i'w
ddymuniad ef, mae'n debyg. | bobl Tibet Chomolungma, sef mam dduwies y cread, yw
enw'r mynydd ac yn Nepal Sagarmatha, duwies yr awyr. Gan fod perthynas agos
wedi'i sefydlu dros amser rhwng tywysydd y daith yr oedd Arwyn a'i wraig a rhai
ffrindiau o Fethesda arni a Chymru teimlem ninnau gynhesrwydd y berthynas & phobl
ac a phlant y wlad fynyddig dlawd y cerddid trwyddi. Hyfryd iawn ar ran Arwyn oedd y
cysylltiad rhwng merch fach y bu'n ei dysgu unwaith ac offer a ddefnyddiwyd gan
Edmund Hillary a Tenzing ac eraill o arwyr y criw cyntaf i gyrraedd copa Everest. Yr
oeddynt, mae'n debyg wedi aros yn Eryri a'u hoffer hwy a gludwyd i'r ysgol un bore ar
dractor Taid Wern-gof ! Ar ddiwedd y noson, yn ogystal &8 mwynhau'r baned arferol,
cafwyd cyfle i fwrw golwg ar gasgliad Arwyn o lyfrau mynydda trawiadol ac i edmygu
crefftwaith y casgliad lluniau a luniodd ef ei hun. Noson a erys yn y cof yn hir.

Geraint Percy Jones

MASNACH DEG

Cofiwch bob amser ein bod wedi cytuno fel eglwys
i ymrwymo i Fasnach Deg, felly cofiwn ddefnyddio
cynnyrch Masnach Deg, megis coffi, siwgr a
bisgedi, yn ein holl gyfarfodydd.



Yr Ordeinio Cyntaf gan Y Parchedig Dr Goronwy Prys Owen

Mae blwyddyn fawr y dathlu wedi cyrraedd:

dathlu’r ordeinio cyntaf a fu yn hanes ein

cyfundeb ni, yn y Bala ym Mehefin 1811.

Braidd na ellid dweud mai ordeinio

gweinidogion oedd y pwnc mwyaf dadleuol a

fu ym mywyd y corff ers yr ymraniad blin

rhwng Harris a Rowland yn 1751.

Bu'r cwestiwn yn ffrwtian ers blynyddoedd,

sef pam na allai aelodau’r seiadau

Methodistaidd dderbyn y Sacramentau o

ddwylo’u pregethwyr eu hunain. Yr arferiad

hyd hynny oedd dibynnu ar ewyllys da’r

offeiriaid a gyfrifent eu hunain yn

Fethodistiaid, cymuno yn Eglwys y Plwyf a

mynd &’u plant yno i'w bedyddio. Ond erbyn

dechrau’r bedwaredd ganrif ar bymtheg

cododd dau anhawster. Yr oedd nifer yr

offeiriaid cefnogol wedi lleihau’n ddybryd, ac

ni theimlai’'r Methodistiaid yn gysurus i

dderbyn y sacramentau o ddwylo personau

plwyf yr oedd llacrwydd eu bywyd yn amlwg.

Thomas Jones o Ddinbych oedd meddyliwr dyfnaf a dysgedicaf yr ymgyrch dros
ordeinio. Dadleuai ef na fu erioed eglwys drwy oesoedd cred na weinyddid ynddi’r
Sacramentau. Dichon mai’r uchaf ei gloch oedd John Elias, yn arbennig ryw “araith
ofnadwy” a draddododd yn Sasiwn Pwllheli, Medi 1809, nes clwyfo teimladau Robert
Jones, Rhos-lan, a Thomas Charles. Offeiriaid y De a arweiniai'r gwrthwynebiad, yn
enwedig Dafydd Jones, Llan-gan, a David Griffiths, Nanhyfer. Gwrthwynebai Thomas
Charles yntau’r symudiad nes y gweinyddodd Thomas Jones y bedydd ar alwad yr
eglwys yn Ninbych. A gosodwyd Charles mewn cornel gan gwestiwn Ebenezer Morris
yn Sasiwn y Bala yn 1810, pa un sydd bwysicaf, pregethu’r Efengyl ynteu weinyddu’r
Sacramentau. Unwaith yr atebodd Charles mai pregethu’r Efengyl oedd bwysicaf, nid
oedd troi'n 4l.

Galwyd wyth o bregethwyr amlycaf y Gogledd, pob un wedi’'i gadarnhau gan y
Cyfarfod Misol y perthynai iddo, at ei gilydd i'r Bala ym Mehefin 1811. Un enw a
gyflwynwyd o Gyfarfod Misol Sir Gaernarfon, sef Evan Richardson (1759-1824),
arloeswr Methodistiaeth Caernarfon ac addysg y weinidogaeth. Gwr o Lanfihangel-
genau’r-glyn, Sir Aberteifi, ydoedd, wedi derbyn ei addysg yn Ystrad Meurig, ond tan
berswad yr hybarch o Ros-lan, ymsefydlodd i gadw ysgol ym Mrynengan cyn symud ei
weithgareddau i Gaernarfon.

O’r diwedd, gwawriodd y diwrnod mawr, 20 Mehefin 1811. Yr oedd hen gapel eang y
Bala dan ei sang erbyn naw o’r gloch y bore. Y Llywydd oedd Thomas Charles.
Dechreuodd “y gwr hynaf a pharchedicaf yn y Corff” sef John Evans, y Bala, drwy
ddarllen a gweddio. Darllenodd Thomas Charles enwau'r brodyr a ddewiswyd, ac aeth
rhagddo i'w holi ar hanfodion y ffydd ac am eu bwriad i gadw undeb y corff. Yna

9



gofynnodd i'r holl gynrychiolwyr, dros dri chant ohonynt, a oeddent yn barod i ddewis y
brodyr hyn i weinyddu’r Sacramentau. Ac meddai’r hanes, “Gwnaed hynny heb un yn
peidio.” Wedi rhagor o drafodaeth rhwng y Llywydd a’r newydd-ordeiniedigion,
rhoddodd Robert Jones, Rhos-lan, air o gyngor difrifol iddynt ac i'r holl gorff cyn
diweddu gyda gweddi daer.

A chyda’r Cyfarfod Ordeinio hwn, dechreuodd tri chwarter canrif o ymlyniad
Methodistiaeth at Anglicaniaeth ddirwyn i ben, a gogwyddo fwyfwy tuag at

Anghydffurfiaeth.

Mai 8fed

Mai 15fed

Mai 22ain

Mai 29ain

Mehefin 5ed

Mehefin 12fed

Mehefin 19eg

Mehefin 26ain

Gorffennaf 3ydd

Gorffennaf 10fed

ROTA DARLLEN Y PLANT

Salm 118 : 1
Caneuon Ffydd 147

MAWL Y PLANT

Salm 23
Caneuon Ffydd 397

Salm66:1-4
Caneuon Ffydd 374

Salm92:1-3
Caneuon Ffydd 273

Salm 100
Caneuon Ffydd 274

Salm106:1-3
Caneuon Ffydd 798

Sam113:1-4
Caneuon Ffydd 198

Salm 117
Caneuon Ffydd 141

Salm 121
Caneuon Ffydd 871

Llio Eurgain
Meilir Lynch

Carwyn Sidn
Seren Owen
Gwion Si6n

Efa Huw Williams

Alys McCann
Ela Vaughan Roberts

Guto Davies
Gwen Roberts

Owain Jones
Dewi Jones

Erin Hughes
lolo Jones

Tomos Ifan
Siwan Williams

Lois Wiliam
Jac McGuffy



CIC BANG A CIC BACH
CIC BANG
Mae wedi bod yn gyfnod prysur iawn arnom fel criw CIC Bang. Dros yr wythnosau
diwethaf rydym wedi cael ymweliadau gan Menna Machreth, Bugeiliaid y Stryd a’r
Parch Huw John Huws. Trafod ei chymhelliad dros ymgyrchu gwleidyddol oedd Menna
a'i chred ym mhwysigrwydd ymladd dros gyfiawnder i bob Cristion. Bu Eleri a Magnus
o Fugeiliaid y Stryd yn s6n wrthym am eu profiadau ar strydoedd Bangor gyda’r hwyr
gan bwysleisio mai yno i helpu ac nid i bregethu y mae Bugeiliaid y Stryd. Cafwyd
gwibdaith drwy stori’'r Pasg gan Y Parch Huw John Huws wrth i ni ystyried sut yr oedd
y gwahanol gymeriadau yn yr hanes yn teimlo. Mae Aled hefyd wedi edrych ar Fara’r
Bywyd ac effeithiau alcohol gyda ni hefyd.
Wrth gwrs rydym yn cael llawer o hwyl yn chwarae ac ymlacio hefyd yn y clwb.
Cawsom gyfle i aros fyny drwy’r nos yn ddiweddar yn ogystal & chynnal noson goffi
gyda’r chwiorydd. Rydym hyd yn oed wedi cael mynd am drip i McDonalds am damaid
yn ddiweddar.

CIiC BACH

Rydym wedi bod yn gwneud pethau amrywiol yn CIC Bach yn ddiweddar hefyd.
Dawnsio, canu, rapio, gwaith celf a hyn i gyd yn dilyn amrywiol storiau o’r Beibl.
Rydym wedi bod yn edrych ar hanes y creu, Jona, Noa yn ogystal & pharatoi ar gyfer
amrywiol wasanaethau sydd wedi’'u cynnal dros y misoedd diwethaf.

Dros yr wythnosau a misoedd nesaf byddwn yn ceisio codi arian ar gyfer Apél ‘Cartref

Cariadus’ yn yr India. Gobeithio y gallwch ein helpu ac y byddwch yn cefnogi ein
hamrywiol weithgareddau.

COLEG Y BALA

Dyma’r cyrsiau sydd yn cael eu cynnal yng Ngholeg Y Bala dros yr wythnosau a’r
misoedd nesaf.

2 Gorffennaf Y Picnic Mawl gyda Martyn Geraint
9 Gorffennaf Fforwm yr Ifanc

19 -23 Gorffennaf Cwrs leuenctid

12-19  Awst Souled Out

22-25  Awst Anhrefn Awst

Os oes gennych ddiddordeb mewn mynychu unrhyw un o’r
digwyddiadau/cyrsiau uchod cysylltwch ag Aled Ifan neu Goleg Y Bala am fwy o
wybodaeth.

ENWAU LLEOL dan ofal Glenda Carr

Hogan o Gaernarfon ydi Glenda Carr. Roedd ei rhieni yn hynod o weithgar yng
nghynulleidfa eglwys Dewi Sant yn y Twthill yn y dref. Mae Glenda wedi cael gyrfa
academaidd lachar ac wedi argraffu sawl llyfr ar William Owen Pughe y geiriadurwr a’r
hynafiaethydd. Bellach y mae hi wedi arbenigo ar hanes enwau lleoedd yng nghylch
Caernarfon. Dyma’r erthygl gyntaf mewn cyfres o ddwy ar hanes enwau lleol ym
Mangor. Maldwyn Thomas

Deiniol a Bangor

Gwyr pawb mai Deiniol yw nawddsant Bangor, ond ychydig a wyddom am Ddeiniol ei
hun. Credir mai ef a sefydlodd y canolfannau crefyddol yn ein Bangor ni, sef Bangor
Fawr yn Arfon, ac ym Mangor Is-coed ger Wrecsam. Mae Buchedd Deiniol yn adrodd
rhai hanesion amdano ond nid oes unrhyw sail hanesyddol iddynt. Fodd bynnag, ceir
disgrifiad bach hyfryd yno o’r croeso a gafodd Deiniol pan ddaeth yn gyntaf i Fangor.
Daeth ir dref yn dilyn pwysau taer arno gan y trigolion, a phan gyrhaeddodd,
dechreuodd holl glychau Bangor ganu ohonynt eu hunain. 'Dwn i ddim ymhle yr oedd
yr holl glychau hyn, ond mae’'n swnio’n hwyl. Dywedir bod Deiniol wedi marw yn y
flwyddyn 584, a honnai Gerallt Gymro iddo gael ei gladdu ar Ynys Enlli. Os felly, yr
oedd ganddo 19,999 o saint eraill yn gwmni iddo yno. Ond ym Mangor erbyn heddiw
mae Deiniol wedi mynd yn ddigon di-sébn-amdano ac eithrio’r ganolfan siopa sydd
wedi’'i henwi ar ei Ol!

Cred rhai mai mab i Ddeiniol oedd y Deiniolen a goffeir yn enw Llanddeiniolen.
Pwy a wyr? Mae hanes y seintiau cynnar mor niwlog fel nad oes modd gwybod eu
hachau. Ond ni ddylid tybio mai coffau Deiniolen a wna enw pentref Deiniolen ei hun.
Enw ffug a luniwyd trwy fenthyca'r elfen Deiniolen o enw plwyf Llanddeiniolen yw hwn.
Gelwid y pentref gynt yn Ebeneser ar 6l capel lleol, yn union fel llawer i bentref arall
megis Bethel, Bethesda, a Carmel. 'Roedd disodlir enw Ebeneser gan Ddeiniolen
wedi cynddeiriogi W.J. Gruffydd. Mae’n taranu am hyn yn Hen Atgofion, gan alw
Deiniolen yn ‘fake diweddar’ a gofyn am adfer yr hen enw. Ond 'rydw i wedi crwydro
braidd rivan felly gwell imi brysuro yn 6l i Fangor at Ddeiniol unwaith eto.

Ar un adeg coffeid Deiniol yn enw Cae Ffynnon Deiniol yng Nglanadda. 'Dwn i
ddim a yw'r enw hwn yn fyw o hyd yn yr ardal. Mae’r llecyn wedi’i farcio’'n glir ar fap
Ordnans 1920 oddi ar Ffordd Hendrewen uwchlaw Ysgol Glanadda. Ond Daniel, nid
Deiniol, sydd ym mwyafrif y cofnodion o’r enw: Kay Ffynnon Daniel a geir yn 1650. Nid
yw hyn yn broblem, mae’r ddau enw yn ymgyfnewid yn aml. Os croeswn Afon Menai i
Fon gwelwn olion Deiniol yno hefyd. Cyfeiriad at Ddeiniol sydd yn enw Porth Daniel ym
Mhorthaethwy. Yn Llanddaniel-fab gwelir y ffurf Daniel eto yn yr elfen gyntaf, a’r un
yw’r ail elfen ag a geir yn mabsant, sef nawddsant. O gofio’r holl seintiau a
anfarwolwyd mewn enwau lleoedd yng Nghymru megis Tyddewi, Llandeilo, Llanberis a
Llanbadarn a llu di-rif o enwau tebyg, heb sbn am lawer i Lanfair-hyn-a’r-llall a
Llanfihangel-hyn-a’r-llall, pam na chafodd Deiniol yr un fraint? Mae yna le o’r enw
Llanddeiniol yng Ngheredigion, pam felly yr ydym ni yn byw mewn tref o’'r enw Bangor
yn hytrach na thref o’r enw Llanddeiniol?

Enw cyffredin yw bangor yn golygu plethwaith a roddid ar ben gwrych, neu far
croes mewn gwrych wedi’'i blethu. Rhaid cofio ynganiad cywir yr enw i ddeall ei ystyr:
Ban-gor, fel y dywedwn ni'r Cymry, sydd yn gywir nid y Banger diog a glywn ambell
dro. Elfennau’r gair yw ban, sef ‘blaen’ neu ‘brig’ - ceir yr un elfen mewn enwau megis
Bannau Brycheiniog a Tal-y-fan ynghyd &'r ail elfen cér. Er bod Bangor yn enwog am
ei heglwys gadeiriol nid oes a wnelo’r c6r hwn ddim byd ag unrhyw ran o’r eglwys na’r
bobl sydd yn canu ynddi. Yr un cér sydd yma ag a geir yn cored. Trap i ddal pysgod
yw cored, a’r dull arferol o wneud hynny oedd trwy blethu rhyw fath o ffens o wiail i
rwystro’r pysgod rhag dianc yn &l i'r mér. Gellir sbn am fangora, hynny yw, y weithred
o blethu gwiail ar grib gwrych. Fodd bynnag, mae’r gair bangor cyn hir yn amlwg yn
dod i gyfeirio at y ffens blethedig gyfan yn hytrach na dim ond ei brig. Gan fod
bangorau o’r fath yn aml yn amgylchynu tir cysegredig neu fynachlog, defnyddid yr
enw bangor ambell dro i gyfeirio at y fynachlog ei hun. Nid yw'r enw yn unigryw:
cyfeiriwyd eisoes at Bangor Is-coed, sef Bangor-on-Dee y Sais, ac mae gennym hefyd
yng Nghymru leoedd o’r enw Bangor Teifi ger Llandysul a Chapel Bangor ger
Aberystwyth. Crwydrodd yr enw i Ogledd Iwerddon hefyd. Mae rhai yn honni fod pob
Bangor arall wedi'i enwi ar 61 Bangor Fawr yn Arfon, ond mae’n hollol bosib mai
presenoldeb gwrych amddiffynnol oedd sail rhai o’r enwau hyn.

Mae'n rhaid bod y gwrych plethedig ym Mangor Fawr yn Arfon yn hynod o
drawiadol i beri fod yn well gan y trigolion goffau eu gwrych yn hytrach na’u nawddsant
yn enw eu tref!

Cae Llepa

Mae ambell i enw lle mor gyfarwydd inni fel nad ydym yn sylwi'n iawn arno, ond pe
baem yn edrych arno’n fanwl byddem yn sylweddoli mai enw pur anghyfarwydd yw’r
enw hwnnw mewn gwirionedd. Enw felly yw Cae Llepa. Mae’r stryd hon ym Mangor yn
rhedeg yn gyfochrog a'r Stryd Fawr. Y tu 6l i’r tai ar yr ochr uchaf mae’r gerddi yn
ymestyn i fyny i Fynydd Bangor. Stryd yw Cae Llepa heddiw ond cafodd ei henw oddi
wrth dy a safai yno gynt. A ydych wedi meddwl erioed pa fath o gae fyddai cae llepa?
Yn sydyn, nid yw'r enw cyfarwydd mor gyfarwydd wedi’r cwbl. Achosodd yr enw
broblem i neb llai na Syr Ifor Williams, yr arbenigwr mawr ar enwau lleoedd. Yn ei
ragymadrodd i'w lyfr bach difyr Enwau Lleoedd, a gyhoeddwyd yn 1945, mae Syr Ifor
yn ei ddull hoffus a chartrefol ei hun yn cyfaddef iddo gamddehongli ystyr yr enw hwn.
Credai ef am flynyddoedd mai ffurf ar y gair llepan oedd llepa nes i Dr Thomas
Richards, Llyfrgellydd Coleg Prifysgol Bangor ar y pryd, ddweud wrtho mai Cae Lletpai
oedd yr enw gwreiddiol.

Chwarae teg i Syr Ifor, yr oedd yn gamgymeriad hawdd iawn i’'w wneud os nad
oedd wedi gweld unrhyw ffurf gynnar o'r enw. Ac mae’n barod iawn i syrthio ar ei fai
am nad oedd am unwaith wedi ymchwilio’n ddigonol yn yr achos hwn. Rhybudd oedd y
teitl a roes Syr Ifor 'w ragymadrodd i Enwau Lleoedd, a’i neges daer oedd na ddylid
byth fwrw amcan am ystyr enw anghyfarwydd. Rhaid mynd ar &l y ffurfiau cynnar, gan
y gall treigl amser a dylanwad tafodiaith beri fod enw yn newid nes ei fod yn amhosibl
ei adnabod ambell dro. Ond yr oedd yn gamgymeriad hawdd iddo ei wneud y tro hwn
gan fod yn y Gymraeg ddau air eithaf tebyg o ran ffurf, ac yn wir o ran ystyr. Ffurf
dafodieithol ar yr enw lledpen / lledben | lletben yw llepan. Mae enghreifftiau o'r enw
Cae lledpen wedi eu cofnodi ym Mryncroes, Llanaelhaearn, Llangwnnadl a Llanfaglan
yn Rhestrau Pennu Degwm y plwyfi hyn. Trodd lletben yn llepen, ac yna yn llepan yn

nhafodiaith Arfon. Ystyr llepan yw ‘ochr’, ac yn aml iawn ‘ochr y pen’. Gall hefyd
olygu ‘ochr mynydd’ ac yr oedd Syr Ifor, wrth gwrs, yn hollol gyfarwydd & lleoliad Cae
Llepa ar lethr Mynydd Bangor.

Ond yr oedd Dr Thomas Richards wedi gweld y ffurf gynharach Cae
Lletpai. Ansoddair yw lletpai gyda’r ystyr o fod yn gam neu ar ogwydd. Ffurf lafar ar
lletpai yw llepa. Cae cam oedd y cae llepa ym Mangor a roes ei enw i'r ty yn gyntaf ac
yna i'r stryd a adeiladwyd ar y safle yn ddiweddarach. Ac mae’n ddisgrifiad hynod o
addas gan ei fod yn safle serth iawn. Mewn gwirionedd, cadwyd nifer o gyfeiriadau at
ffurfiau cynharach Cae Llepa, Bangor. Ac yntau yn Llyfrgellydd y Coleg mae’n debyg
mai’r cyfeiriad a roddodd Dr Tom Richards i Syr Ifor oedd y Cae lletpai o 1611 a welsai
yng nghasgliad Penrhyn yn y Coleg. Ceir cyfeiriadau at yr enw o0 1622 a 1637 hefyd
yn yr un ffynhonnell, a nodwyd Cae lletbai yng nghasgliad Bangor ei hun yn 1718. Ceir
sawl cyfeiriad yn asesiadau’r Dreth Dir, gan gynnwys y camddehongliad doniol Cae
llipa o 1841.

Cyfaddefodd Syr Ifor iddo ef ei hun yn ddiweddarach weld cyfeiriad at enghraifft
arall o’r enw yn y ffurf Cae Lleppa yn Rhestr Pennu Degwm plwyf Clynnog. Fel mae’'n
digwydd, ceir yr enw mewn sawl lle. Cofnodwyd Cae Llethpay ym mhiwyf Llanbeblig
yn 1668-9. Cyfeiriais eisoes at Restr Pennu Degwm Clynnog. Mae’r rhestrau hyn yn
ffynhonnell ardderchog ar gyfer darganfod enwau tai a chaeau. Ynddynt ceir nid yn
unig yr enwau ond gwybodaeth am sut y defnyddid y tir. Fe’u lluniwyd fel sail i bennu’r
rhent a ddaeth yn lle’'r degwm. Ceir cofnod o’r un enw fel Cae Leppa yn Rhestr Pennu
Degwm Dwygyfylchi yn 1842, a Cae Lledpa yn Rhestr Pennu Degwm Llanarmon, ger
Chwilog yn 1841. Yr oedd yna Gae llepa hefyd ym Mhenmorfa, Buarth lletpai yn
Llandygai, Rhyd ledpa yn Llanfair-yng-Nghornwy, ac Erw Leppa yn Llanengan.

Felly, o wybod ystyr yr enw llepan a’r ansoddair llepa gellid disgrifio’r stryd ym
Mangor fel un lepa ar lepan y mynydd.

CHWILAIRY PASG

PALMWYDD, BARA, GWIN, CROES, BEDD, BYW

E|R|]L|Y | RJ]E|N
Y AL | M| T I I
N| S| O | W | W] L W
M| A | T  M|Y|E

EIN PAPUR NI gan Maldwyn Thomas

Ary bwrdd yn y cyntedd yn y Capel y mae ‘na gopiau o’r Goleuad ar werth bob
wythnos, Cynthia Owen sy’n gyfrifol amdano fo. Mae o’n fargen ac yn ddifyr.

Mae’r Goleuad, papur wythnosol y Presbyteriaid, efo ni ers 1869. John Davies o
Fangor oedd yn gofalu amdano ar y cychwyn, mi gafodd o ei brentisio yn swyddfa’r
North Wales Chronicle yn argraffydd ac yn ohebydd. Erbyn 1859, ac yntau yn saith ar
hugain oed yr oedd o wedi mentro cyhoeddi dau gylchgrawn sef Charles o’r Bala a’r
Aelwyd, ac wedi dechrau defnyddio'r enw Gwyneddon ar 6l ei enw ei hun. Roedd o ar
ei ffordd i fod yn ddyn amlwg ym myd yr inc a’r capel.

Yna yn 1866 dyma fo yn cael ei bapur ei hun sef Cronicl Cymru, eto yn swyddfa’r
North Wales Chronicle. Yr oedd hwn yn llwyddiant, i raddau helaeth am ei fod yn
cynnwys colofnau poblogaidd fel ‘Dyddlyfr Oliver Jenkins’, colofn a oedd yn cael ei
hysgrifennu gan Wyneddon ei hun. Flwyddyn yn ddiweddarach roedd o wedi dechrau
busnes argraffu yng Nghaernarfon. Y fo oedd yn gyfrifol am y Goleuad 1869 — 1872 a'’r
Temlydd Cymreig 1873-74.

Fe werthodd y busnes yn niwedd 1874 a'r flwyddyn wedyn fe gafodd swydd rheolwr
banc yng Nghaernarfon eto ac yno y bu hyd ei ymddeoliad yn 1889. Fe fu Gwyneddon
farw yn 1904 ar 6l oes o waith dros y Capel a’r Blaid Ryddfrydol.

Sut ddyn oedd o ?

‘Does 'na ddim digon o push a bywyd ynoch chi Gwyneddon’, meddai Lewis Lewis,
dyn busnes cyfoethocaf Caernarfon, perchennog Emporiwm mawr y Nelson gyferbyn
a busnes Gwyneddon ar Stryd y Bont Bridd. Dim push na bywyd yn John Davies,
Gwyneddon? Anodd iawn fyddai i Fethodistiaid, Dirwestwyr a Rhyddfrydwyr yr hen sir
goelio’r geiriau yma yn ystod gyrfa Gwyneddon yn y dref. Gwyneddon y blaenor
blaenllaw yng nghapel mawr Engedi, Gwyneddon yr areithydd dirwestol cywir ei
ffeithiau a Gwyneddon y gwleidydd rhyddfrydol ar Iwyfannau’r Gogledd Orllewin.

Fe gyhoeddwyd rhifyn cyntaf y Goleuad ar 30 Hydref 1869 yng Nghaernarfon. Dwy

geiniog oedd ei bris ar y cychwyn, ac roedd gan Gwyneddon gytundeb am dair

blynedd yn ei boced yn rhoi’r gwaith argraffu a’r gwaith cyhoeddi iddo fo. Nid y fo oedd

piau’r papur, cwmni o Fethodistiaid Calfinaidd oedd y perchnogion a chwmni preifat

oedd hwn ar y cychwyn. Roedd y cytundeb a roddwyd i Wyneddon yn cynnig £17 am

bob tair mil o gopiau a fyddai’n cael eu gwerthu. Y gwir amdani oedd bod y gwaith yn
golygu gofalu am bopeth, argraffu’r papur, ei bacio a’i ddosbarthu, a Gwyneddon oedd
y golygydd cyntaf hyd 17 Mehefin 1871. Roedd o’n cael cyflog o £2 yr wythnos am
hyn.

Dyddiau anodd

Mae hi'n amlwg bod Gwyneddon yn sgwennu llawer iawn ei hun ar gyfer y Goleuad
ond doedd yna ddim llewyrch ar bethau. Yng nghyfarfod blynyddol cyntaf y cwmni yn'y
Twrgwyn, Bangor, Hydref 1870 roedd y papur yn y gors, nifer y darllenwyr yn lleihau,
a’r nod o dair mil o werthiant wythnosol heb ei gyrraedd un waith. Yn naturiol fe fu
beirniadu, cyhuddwyd Gwyneddon o fod yn rhy safonol tra roedd rhai o’r
Cyfarwyddwyr yn credu fod pris y papur yn rhy ddrud. Ar Fehefin 1871 fe gafodd
Gwyneddon gytundeb newydd i argraffu a chyhoeddi ond fe gollodd y gwaith
golygyddol. Rhoddwyd hwn i John Roberts (leuan Gwyllt), ond er gwaetha’ pob
ymdrech gan bawb - y golygydd, yr argraffydd a ‘r cyfarwyddwyr - roedd y cwmni yn
dal i golli arian. Erbyn Ebrill 1872 yr oedd y ddyled yn £1120 ers cychwyn cyhoeddi’r

papur.
Gwyrth

Ac yna yn 1872 dyma wyrth yn digwydd ar &l i’r Parch Evan Jones gael ei apwyntio yn
olygydd. Dyma un o weinidogion gwleidyddol mawr yr enwad - dyn a oedd yn fodlon
croesi cleddyfau efo unrhyw un a safai ar ei lwybr. Dyn pigog, trahaus, dawnus a fo a
achubodd y papur. Erbyn 1876 yr oedd y Goleuad yn gwneud elw o £5 yr wythnos.

Mae o efo ni o hyd, yn dal ei dir, ac yn wir yn ennill rhyw gymaint mewn dyddiau dyrys
ac anodd i bob papur newydd yng Nghymru ac mewn gwledydd eraill.

dan ofal y tad a’r mab, Glyn a Marc Lloyd Jones

Roedd Gweinidog yn edrych ar symudiad bys eiliad cloc, pan
ddywedodd wrth ei fab: “Mae’n anhygoel pa mor hir y mae’n ei
gymryd i’r bys symud rownd mewn un munud.”

“Dwi’'n falch eich bod wedi sylweddoli hynny, Dad,” atebodd y

mab. “Rydych chi’n gwybod nawr sut mae’n teimlo i eistedd trwy
30 ohonynt!”

DYFYNIADAU DIDDOROL dan ofal Dr Bruce Griffiths ac Ann Corkett

Dod &’r to i lawr - hanes arall o’r ’"Mericia!

Archwilydd adeiladau 35 oed oedd David Raiment. Ar ei ffordd adref yn hwyr ar 6l bod
mewn parti, fe gymerodd y llwybr byrraf a’i gael ei hun (chwedl yntau) ar do Eglwys
Goffa Claymore. Trawodd yr organ nodau agoriadol ‘Riches shall fall from Heaven on
high’, ysigodd y to a syrthio ar bennau’r gynulleidfa. Gwadodd Mr Raiment iddo geisio
dwyn plwm oddi ar do’r eglwys.

DATHLU ADDYSG GREFYDDOL

Dyma’r bwrdd a gafodd ei arlwyo
gan Modlen Lynch a Delyth
Williams ar gyfer yr oedfa
ddiddorol ar Dathlu Addysg
Grefyddol. Bu i chwech o blant yr
Ysgol Sul ddweud gair am vy prif
grefyddau gan wisgo’'n addas
hefyd. Yna bu’r gweindiog yn
ateb cwestiynau a godwyd gan
rieni a'r Dosbarth Derbyn. Tra'n
croesawu pob ymdrech i annog
gwell dealltwriaeth, meddai,
mewn byd aml ffydd, rhaid cofio
bod y ffin rhwng credu pob dim a
chredu dim, yn beryglus o
denau.Yr Arglwydd lesu Grist

yw'’r ffordd y bywyd a’r gwirionedd.

CYNHADLEDD
NEWID HINSAWDD - NEWID BYD

Syr John Houghton

Nid oedd hi’n syndod o gwbl gweld y
ddarlithfa yn y brifysgol yn llawn pan ddaeth
Syr John draw i ddarlithio ar y testun Newid
Hinsawdd Newid Byd, sef thema’r
gynhadledd a drefnwyd gan yr Annibynwyr
ar y cyd gyda’r enwadau ymneilltuol eraill a
Chymorth Cristnogol. Cymro a Christion o
argyhoeddiad yw’r gwr athrylithgar hwn sy’n
flaenor yn ein heglwys yn Aberdyfi. Beth am
droi at ei lyfr “The search for God. Can
Science Help?”.

Y DIGWYDDIADUR

Dydd Mawrth Mai 3ydd yn Seilo Llandudno — cynhadledd Flynyddol Undeb
Athrofa’r Bala
9:00 Defosiwn
9:45 A oes unrhyw ddyfodol i werthoedd Presbyteriaeth?
11:00 A oes unrhyw ddyfodol i werthoedd ymneilltuaeth?
Dr Robert Pope
2.00 Trafodaeth

Dydd lau Mai 5ed
Etholiad Cynulliad Cenedlaethol Cymru a refferendwm ledled y DU ar y system
bleidleisio a ddefnyddir i ethol ASau i Dy’r Cyffredin (gweler fymhleidlaisi.co.uk )

Dydd Sul Mai 15fed
10:30 Mawl y Plant, Bethania Y Felinheli
5:30 Mawl Modern, Berea Newydd

Dydd Llun Mai 16eg
12:30 Gwasanaeth a Chinio bara caws Cymorth Cristnogol, Berea Newydd

Dydd Sul Mehefin 4ydd
Oedfa Fedydd yn y bore. Derbynnir rhoddion yn ystod gwasanaethau’r dydd tuag at
gost y Gorchudd Pulpud newydd.

Dydd Sadwrn Mai 11eg
Carnifal Bangor — cefnogwch lori CicBang a Cytun!!

Nos Fercher Mai 15fed
Cyngerdd codi arian at Eisteddfod yr Urdd yn Neuadd P.J.

DYDD SUL MEHEFIN 12fed
Gofyn am lais yr eglwys parthed symud ymlaen i godi rhagor o flaenoriaid ym mis
Medi.

Nos lau Mehefin 30ain
Pwyllgor y Blaenoriaid.

